
LEIZARRENA JUAN ETA...  

 
Egun batian guri 
zaizkigun pasatu 
Leizarrena juan eta 
ondo merendatu 
batek egin zuen 
mozkorra harrapatu 
atzian gelditu ta 
zapatia galdu. 
 
Baina halaxen ere 
inportaik etzian 
muxu ematen nion 
heldu bakoitzian. (berriz) 
 
Handik eta honera 
ginaden etorri 
zalaitxo zabal baten 
bai gustora jarri 
eskuak pasatuaz 
gerritik elkarri 
libratzeko asmorik 
ez nuen ekarri. 
 
Baina halaxen ere... 
 
Xirri bat egin nion 
joan dan arratsian 
arrebai egiteko 
laster esan zian. 
 
Baina halaxen ere... 
 
 

XIXILI 
 
Goiko kalian bizi da Xixili (3 aldiz) 
haretxek emateu ixilik 
 

Beheko kalian bizi da Tomasa (3 aldiz) 
haretxek ei dauka demasa 
 

Erdiko kalian bizi da madalena (3 aldiz) 
haretxek dauka demasena 
 

Ixidoran atzetik zabiltza Gregorio (3 aldiz) 
baina berak ezetz dio 
 

Kalkule usted pues, pues, pisu handixe 
Eulalik dauka pantorrila lodixe (2 aldiz) 
 
 

SALTZEN SATZEN 
 
Saltzen, saltzen 
txori txiki baten karameluak 
esta muy bien 
esaten du konfiteruak. (berriz) 
 
Cuando vamos a Otxandiano 
Andramari egunian 
tomaremos chocolate 
sonbreruen gainian. (berriz) 
 
 

TXANTXIBIRI  
 
Txantxibiri, txantxibiri gabiltzanian 
Elorrioko kalian 
hamalau atso tronpeta jotzen 
zazpi astoren gainian. (berriz) 
 
Astoak ziran txiki-txikiak 
atsoak, berriz, kristonak 
nola demontre konpontzen ziran 
zazpi astoren gainian. (berriz) 
 
 

AMERIKETARA 
 
Ameriketara joan nintzan 
xentimorik gabe 
handik etorri nintzan, maitia, 
bost milioiren jabe. (berriz) 
 
Txin-txin, txin-txin diruaren hotsa 
haretxek ematen dit, maitia,  
bihotzian poza. (berriz) 

NI NAIZ KAPITAIN PILOTO  
 
Bertso berri batzuek 
nahi nituzke jarri 
aditu nahi duanik 
inor baldin bada. 
Lehorrez aspertuta 
itsasoetara 
hirurehun lagun goaz 
Montevideora. 
 
Ni naiz kapitain piloto 
Zu zera kapitain piloto 
Eta egin behar zait obeditu 
obeditu 
Joten bazait kasketa 
Bonbila bonbila bera 
Heltzen badiot norbaiti 
bonbila bat eta bonbila bi 
eragiok Xanti arraunari. 
 
Barku sinple honetan 
honenbeste lagun 
ez dakit zer biaje 
atera behar degun. 
Kubiertan lekurik ez 
bodega txit ilun 
guretzat gauza onik 
ez zegoen inun. 
 
Bizar gorri gorriskara 
Bizar luze gorriskara 
Holandesaren tankerara 
tankerara 
Joaten bazait kasketa...  
bonbila bonbila bera 
Heltzen badiot norbaiti 
Bonbila bat eta bonbila bi 
eragiok Xanti arraunari. 
 
 
 

MUNDAKAN 
 

Mundakan, Mundakan topa dabe 
neskatxa bat galduta 
bentanan, bentanan ipini dabe 
uliak orraztuta. (berriz) 
 

Hoiek, hoiek parrandan zebiltzen 
hoiek, hoiek dirua emanda 
inork hartu nahi ez. 

Goixan, goixan alarguna 
eta behian adarduna 
haretxek, haretxek emango dio 
Kaltzakorta, Kaltzakorta txorixua. 
 

Hoiek, hoiek parrandan zebiltzen 
hoiek, hoiek dirua emanda 
inork hartu nahi ez.

Horizonte honetan sartu ginanian 
haizerik ez genuen 
zortzi egunian. 
Jendia aspertu zan 
geldik egonian 
eguzkiak erretzen kubierta gainian. 
 
Kapitain korajetsua 
Kapitain korajetsua 
Eta gainera indartsua 
indartsua 
Joaten bazait kasketa...  
Bonbila bonbila bera 
Heltzen badiot norbaiti 
Bonbila bat eta bonbila bi 
eragiok Xanti arraunari. 
 
Bakailau usainduna 
ustela sardina 
urdai ere zeguan 
hil zenian fina. 
Hura ez zen nahikua 
dana arrak egina 
urrutira botatzen zun 
usaina zikina. 
 
Txikota berga ta danak 
Txikota berga ta danak 
Ibiltzen ditu kapitainak 
kapitainak 
Joaten bazait kasketa...  
Bonbila bonbila bera 
Heltzen badiot norbaiti 
Bonbila bat eta bonbila bi 
eragiok Xanti arraunari. 

TRISTE BIZI NAIZ ETA 
 
Triste bizi naiz eta 
hilko banintz hobe 
badauzkat bihotzian 
hainbat atsekabe. 
Maite bat maitatzen det 
baina haren jabe 
sekula izateko 
esperantzik gabe. (Maite bat... berriz) 
 
Bihotz baten lekuan 
mila banituzke 
zuretzako maitia 
izango lirake. 
Baina baten lekuan 
bat besterik ez det 
hartzazu ba maitia 
bata mila bider. (Baina... berriz) 
 
Nere maite polita 
nola zera bizi 
zazpi egun hauetan 
etzaitut ikusi. 
Uste det zabiltzala 
nigandik ihesi 
ez didazu ematen 
atsekabe gitxi. (Uste det... berriz) 
 

AFILADORES  
 
En epoca de invierno 
Mutriku herrian 
se ve muy poca gente 
gabaz tabernetan 
se ve que no hay dinero 
gure patriketan 
a la madre pidiendo 
beti errietan. (se ve... berriz) 
 
Somos afiladores 
patrika hutsakin 
vamos al Atxukale 
kutxiluarekin 
cuando no hay besugo 
kalatxorixakin 
cogido con el anzuelo 
tollen gibelakin 
se puede hacer guisado 
patata birekin. (cogido... berriz) 
 

BI AEROPLANO 
 
Bi aeroplano pasauta 
bat itsasora jausi 
ekarri, Angelitak ekarri 
Angelitak ekarri 
Angelitak Pondo emanda utzi. 
 
Ondarrua eta Debatik 
atera da jendia 
pasiatzera, Guazen Mutriku aldera 
guazen Mutriku aldera 
han dauan aeroplanua ikustera. 
 
Juana Pipaxenian 
egin dute afaria 
aingiria, bete kazuelaria 
bete kazuelaria 
Kalamax zorrotz ibili kutxaria. 
 
Konpañia kantuan da 
Zumalabe begira 
kanpuan, Kalamax txixa etxen 
kanpuan 
Kalamax txixa etxen kanpuan 
hamaika ardo bazuela barruan. 
 
Hori egixa da, hori egixa da 
neuk ikusi det eta. 
 
 

ZAZPI LAGUNTXO  
 
Zazpi laguntxo gera 
koadrila batian 
denok egoten gera 
taberna batian 
Iñaxiok esaten du 
bai bere artian 
honek mutil zintzuak 
dirua daukenian 
(Iñaxiok...) 
 
Trulala, trulala, trulalalai... 

ISIL-ISILIK 
 
Isil-isilik dago 
kaia barrenean 
ontzi txuri polit bat 
uraren gainean. (berriz) 
 
Goizeko ordu bietan 
esnatutzen gara 
arrantzaleak beti 
joateko urrutira. (berriz) 
 
Pasatzen naizenean 
zure leihopetik 
negarra irtetzen zait 
begi bietatik. (berriz) 
 
Zergatik, zergatik, zergatik, zergatik? 
zergatik negar egin? 
zeruan izarra dago 
itsaso aldetik. 
 
Bat, bat, bat, bart parrandan ibili 
bart parrandan ibili. 
 
Bi, bi, bi, ez naiz ondo ibili 
ez naiz ondo ibili. 
 
Hiru, hiru, hiru, kolkua bete diru 
kolkua bete diru. 
 
Lau, lau, lau, sardina bakalau 
 
Anteron txamarrotia 
singerren bibotia 
haretxek ei dauka, ei dauka 
preso tximinoia 
 
Hau dek, hau dek 
hau dek umoria 
kontsolatzeko, kontsolatzeko 
euskaldun jendia 
 
Kalian gora, kalian behera, 
kalian gora zezena, ai, ai, ai, ai 
kalian gora, kalian behera 
kalian gora zezenak. 
 

ANTONI ETA ANTON  
 
Antoni, Antoni, 
zure atean nago ni. 
Ai Anton, ai Anton 
ate ondoan hor konpon! 
 
Hormatxoriak negu gorrian 
ez du atsegin elurra 
zerua goibel kabia hotza 
ta janari gabe lurra. 
Ai, maite, nire bihotzak duen 
zure hotzaren beldurra 
biontzat kabi bat berotzeko 
bilduko nuke egurra. 
 
Enarak ez du behin egindako 
kabirik inoiz aldatzen 
urtero beti kabi haretan 
umeak ditu bazkatzen. 
Baina zu, Anton, enara txarra 
zaitut niretzat bilatzen 
jai bakoitzean neska berria 
ikusten zaitut maitatzen. 
 
Enarak ere bere kabia 
galduta badu ikusten 
biderik gabe, haruntz da honuntz, 
kabitik du aldegiten. 
Egarri dagoan nire bihotza 
zuk eman ezik edaten 
berriro ere ibiliko da 
gogorik gabe nonbaiten. 
 
Zure bihotza egarri dela 
esan didazu bertsotan 
neronek ere ikasi dut 
arrazoi duzula hortan. 
Zu beti zabiltz edari bila 
ikusi zaitut askotan 
baina neurriz gain egarri hori 
itotzen duzu ardotan. 
 
Antoni, Antoni, 
kalabaza zale ez naiz ni. 
Ai Anton, ai Anton 
haize freskoari gabon!

 
 


